
നെല്ല് കര്‍ഷകരുടെ പ്രശ്നം പരിഹരിക്കാന്‍ നടപടി

ചോദ്യം ഉന്നയിച്ച അംഗങ്ങൾ

ശ്രീ. തോമസ് ഉണ്ണിയാടൻ

മറുപടി നൽകിയ മന്ത്രി

ശ്രീ. ടി. സിദ്ദീഖ്

(കൃഷി വകുപ്പ് മന്ത്രി)

(എ)  സംസ്ഥാനത്ത് നെല്ല് കര്‍ഷകര്‍ നേരിടുന്ന പ്രശ്നങ്ങള്‍ പരിഹരിക്കുവാന്‍ എന്തൊക്കെ

നടപടികളാണ് സ്വീകരിച്ച് വരുന്നത് എന്ന് വ്യക്തമാക്കാമോ;

മറുപടി: ഗുണമേന്മയുള്ളതും അത്യുത്പാദന ശേഷിയുള്ളതുമായ നെൽവിത്ത് ലഭ്യമാക്കുക,

ഉത്പാദനോപാധികളുടെയും കൃഷിക്കാവശ്യമായ യന്ത്രോപകരണങ്ങളുടെയും ലഭ്യത ഉറപ്പാക്കുക,

അടിസ്ഥാന സൗകര്യ വികസന പ്രവർത്തനങ്ങൾ നടത്തുക, ശാസ്ത്രീയമായ നെൽകൃഷി രീതികൾ

അവലംബിക്കുന്നതിനു വേണ്ട സാങ്കേതിക ഉപദേശങ്ങൾ നൽകുക, എന്നീ പ്രവർത്തനങ്ങളിലൂടെ

നെൽകൃഷിയുടെ വിസ്തൃതി കുറയുന്നത് ഒഴിവാക്കുവാനും നെൽകൃഷിയിൽ നിന്നും പരമാവധി

ഉത്പാദനം ഉറപ്പാക്കാനും നെൽകർഷകരെ സഹായിക്കുന്നതിനുമുള്ള പ്രവർത്തനങ്ങളാണ് കൃഷി

വകുപ്പ് കൈക്കൊണ്ടു വരുന്നത്. സംസ്ഥാന സർക്കാരിന്റെ നെൽകൃഷി വികസന പദ്ധതി, സോയിൽ

ഹെൽത്ത് മാനേജ്മെന്റ് ആൻഡ് പ്രൊഡക്ടിവിറ്റി ഇംപ്രൂവ്മെന്റ് പദ്ധതി, സംസ്ഥാന വിള

ഇൻഷുറൻസ് പദ്ധതി, പ്രകൃതിക്ഷോഭ ദുരിതാശ്വാസ പദ്ധതി, പുനരാവിഷ്കൃത കാലാവസ്ഥാധിഷ്ഠിത വിള

ഇൻഷുറൻസ് (Restructured Weather Based Crop Insurance Scheme - RWBCIS) പദ്ധതി, Submission

on Agricultural Mechanisation (SMAM)പദ്ധതി, ഉൽപ്പാദന ബോണസ്, സൗജന്യ വൈദ്യുതി പദ്ധതി

(non plan) പാലക്കാട് ജില്ലയ്ക്കായി നടപ്പാക്കുന്ന കേന്ദ്രാവിഷ്കൃത പദ്ധതിയായ ദേശീയ ഭക്ഷ്യ സുരക്ഷാ

പദ്ധതി, ജനകീയാസൂത്രണം വഴി നടപ്പിലാക്കുന്ന വിവിധ നെൽകൃഷി വികസന പദ്ധതികൾ

എന്നിവയാണ് നെൽകൃഷിയുടെ വിസ്തൃതിയും ഉല്പാദനവും വർദ്ധിപ്പിക്കുന്നതിനു വേണ്ടി കൃഷി വകുപ്പ്

നടപ്പിലാക്കി വരുന്നത്.

നെൽകൃഷി വികസന പദ്ധതി

സംസ്ഥാനാവിഷ്കൃത പദ്ധതിയായ "നെൽകൃഷി വികസന പദ്ധതി" പ്രകാരം വിവിധ ഘടകങ്ങൾക്കായി

8360 ലക്ഷം രൂപ 2026-27 വർഷം വകയിരുത്തി, പദ്ധതി നടപ്പിലാക്കി വരികയാണ്. ഇത് പ്രകാരം

വിവിധ ഘടകങ്ങൾക്ക് വകയിരുത്തിയിട്ടുള്ള തുകയുടെ വിവരങ്ങൾ അനുബന്ധം ആയി ചേർക്കുന്നു .

(ബി)  നെല്‍കൃഷിയെ സംരക്ഷിക്കാനും വളര്‍ത്താനും എന്തെല്ലാം പുതിയ പദ്ധതികള്‍ ആണ്

നടപ്പിലാക്കാൻ ഉദ്ദേശിക്കുന്നത്; വ്യക്തമാക്കാമോ?

മറുപടി: നെല്ലിന്റെ മൂല്യവർദ്ധനവ് നടത്തി പ്രാദേശികമായി ഉൽപ്പാദിപ്പിക്കുന്ന നെല്ലിന് വിപണി

കണ്ടെത്തി കര്‍ഷകന് കൂടുതൽ വരുമാനം ഉറപ്പാക്കുന്നതിനും പ്രാദേശിക ബ്രാൻഡുകൾ



പ്രോത്സാഹിപ്പിക്കുന്നതിനുമായി നെല്ലിന്റെ സംസ്കരണത്തിന് ധനസഹായം നൽകുന്നതിനുള്ള പദ്ധതി

2027-28 വർഷത്തിൽ ആവിഷ്കരിച്ചു നടപ്പിലാക്കുന്നത് പരിഗണനയിലുണ്ട്.

2026-27 സാമ്പത്തിക വർഷത്തിൽ Submission on Agricultural Mechanisation (SMAM) പദ്ധതിയുടെ

ഭാഗമായി ₹149.09 കോടി മൊത്തം സാമ്പത്തിക അടങ്കലുള്ള വാർഷിക കർമപദ്ധതിക്ക് അംഗീകാരം

ലഭിച്ചിട്ടുണ്ട്. വ്യക്തിഗത ഗുണഭോക്താക്കൾക്ക് കാർഷിക യന്ത്രങ്ങൾ വാങ്ങുന്നതിനുള്ള

സഹായത്തിനായി 29,880 ഗുണഭോക്താക്കളുടെയും അഞ്ച് കസ്റ്റം ഹയറിങ് സെന്ററുകളുടെയും 350

തിരഞ്ഞെടുത്ത ഗ്രാമങ്ങളിൽ കാർഷിക യന്ത്രവൽക്കരണം പ്രോത്സാഹിപ്പിക്കുന്നതിന്റെയും ലക്ഷ്യങ്ങൾ

അംഗീകരിച്ചിട്ടുണ്ട്. കിസാൻ ഡ്രോണുകൾ ഉൾപ്പെടെയുള്ള കാർഷിക യന്ത്രങ്ങളുടെ പ്രദർശനം,

പരിശീലനം, യന്ത്രങ്ങളുടെ പ്രവർത്തനക്ഷമതാ പരിശോധന എന്നിവയ്ക്കും പദ്ധതിയിൽ വ്യവസ്ഥയുണ്ട്.

ഡ്രോൺ അധിഷ്ഠിത വിളസംരക്ഷണവും വളപ്രയോഗവും പ്രോത്സാഹിപ്പിക്കുന്നതിനും ഡ്രോൺ

പൈലറ്റ് ലൈസൻസ് നേടുന്നതിനാവശ്യമായ പരിശീലനം നൽകുന്നതിനും നടപടി സ്വീകരിച്ചിട്ടുണ്ട്.

നൂതന സാങ്കതികവിദ്യയുടെ ഉപയോഗം വ്യാപിപ്പിച്ചു വിളസംരക്ഷണം, വളപ്രയോഗം തുടങ്ങിയ

പ്രവർത്തനങ്ങൾ കൂടുതൽ കാര്യക്ഷമമാക്കുക, കാർഷിക സേവനമേഖലയിലെ പുതിയ തൊഴിൽ

സംരംഭക സാധ്യതകൾ പ്രയോജനപ്പെടുത്തുക, കാർഷിക യന്ത്രവൽക്കരണം വ്യാപിപ്പിക്കുക,

കൃഷിച്ചെലവ് കുറയ്ക്കുക, തൊഴിലാളിക്ഷാമം ലഘൂകരിക്കുക, കൃഷിപ്പണികൾ സമയബന്ധിതമായി

പൂർത്തികരിക്കുക, കാർഷിക ഉൽപ്പാദനക്ഷമത വർദ്ധിപ്പിക്കുക എന്നീ ലക്ഷ്യങ്ങളോട് കൂടി സംസ്ഥാന

സർക്കാരിന്റെ 100 ദിന കർമ്മ പരിപാടിയിൽ ഉൾപ്പെടുത്തി വയനാട്, തൃശ്ശൂർ, മലപ്പുറം, ആലപ്പുഴ,

പാലക്കാട് എന്നീ അഞ്ച് ജില്ലകളിൽ നിന്നായി തിരഞ്ഞെടുത്ത 100 പേർക്ക് ഡ്രോൺ പൈലറ്റിങ്

പരിശീലനം നൽകി കഴിഞ്ഞു.

നെൽ കർഷകരുടെ പ്രശ്നങ്ങൾക്ക് പരിഹാരം നൽകാനുതകുന്ന ഗവേഷണ പ്രവർത്തനങ്ങൾ കേരള

കാർഷിക സർവകലാശാല ഏറ്റെടുത്തു നടപ്പിലാക്കി വരുന്നു. World Bank, Indian Rice Research

Institute (IRRI), കേരള അഗ്രികള്‍ച്ചറല്‍ യൂണിവേഴ്സിറ്റി, Centre for Water Resources Deveopment and

Management (CWRDM), കൃഷി വകുപ്പ് എന്നീ സ്ഥാപനങ്ങളുടെ സഹകരണത്തോടെ KERA (Kerala

Climate Resilient Agri-Value Chain Modernisation) പദ്ധതി മുഖാന്തിരം ജലലഭ്യത കുറഞ്ഞയിടങ്ങളിൽ

വിളവ് നിലനിറുത്താൻ സഹായകമാകുന്ന Alternate Wetting and Drying ഗവേഷണം നടപ്പിലാക്കി

വരുന്നു.

സെക്ഷൻ ഓഫീസർ

